
1. ՀՀ արդարադատության նախարարություն

	10.12.2025թ.

	
	N /27.4/56273-2025

	1. Նախագծի հիմնավորմամբ Հայաստանի Հանրապետության կառավարության 2024 թվականի փետրվարի 29-ի «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին դրամական խրախուսում տրամադրելու ծրագիրը հաստատելու մասին» N 305-Լ որոշումը (այսուհետ որոշում) ուժը կորցրած ճանաչելը պատճառաբանվում է 2025 թվականին սեպտեմբերի 4-ի «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին, այդ թվում՝ ինքնազբաղ կամ անկախ ստեղծագործողներին դրամական խրախուսում տրամադրելու (վճարելու) կարգը և չափերը հաստատելու մասին» N 1280-Ն որոշման (այսուհետ՝ որոշում 1) ընդունմամբ։ Հարկ է նշել, որ երկու որոշումներն ունեն նշանակալի տարբերություններ, որի պատճառով նախագծի ընդունումը վատթարացնում է որոշման շահառուների իրավական վիճակը։ Մասնավորապես, որոշմամբ նախատեսված են Եղիսաբեթ թագուհու մրցույթում «Գրան պրի» մրցանակի համար տրամադրվող խրախուսումը, Աբրահամ Յամպոլսկու և Դավիդ Օյստրախի անվան ջութակահարների միջազգային մրցույթների համար տրամադրվող դրամական խրախուսումները, ինչպես նաև այլ մրցույթներ, որոնք բացակայում են որոշում 1-ում, ինչի հետևանքով այն անձինք, ովքեր նախկինում ստանում էին դրամական խրախուսում, նախագծի ընդունումից հետո կզրկվեն այդ իրավունքից։ 
Նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը, անհրաժեշտ  է նախատեսել ավելի ուշ ողջամիտ ժամկետ, ինչպես նաև անցումային դրույթ որոշմամբ խրախուսում ստացողների համար։

[bookmark: _GoBack]Հարկ է նշել, որ որոշման ընդունումը բխում է արվեստի ոլորտի շահառուների գործունեության զարգացման, ինչպես նաև մասնագիտական աճի, միջազգային մրցունակության ապահովման և պետական միջոցների արդյունավետ բաշխման նպատակներից: Մասնավորապես միջազգային հեղինակավոր հարթակների ցանկը կարող է վերանայվել հիմք ընդունելով ցանկում առկա հարթակների տվյալ տարվա վարկանիշային ցուցանիշներից, ինչպես նաև մրցութային անվանակարգերի փոփոխություններից: Միաժամանակ՝ մասնագիտական առումով ոլորտի խրախուսման այս իրավական ակտի շրջանակում դիտարկվում են առավել հեղինակավոր և գործնական արդյունավետություն ունեցող հարթակները, որոնք նաև նպաստավոր են շահառուների մասնագիտական առաջխաղացման և միջազգային դիրքավորման համար: «Նորմատիվ իրավական ակտերի մասին» օրենքի 37-րդ հոդվածի 3-րդ մասի համաձայն «Հայաստանի Հանրապետության կառավարության 2024 թվականի փետրվարի 29-ի N 305-Լ որոշումն ուժը կորցրած ճանաչելու մասին» Հայաստանի Հանրապետության կառավարության որոշումը պետք է շրջանառվեր Հայաստանի Հանրապետության կառավարության 2025 թվականի սեպտեմբերի 4-ի N 1280-Ն որոշման ընդունումից հետո, առավելագույնը երկու ամսվա ընթացքում, սակայն հաշվի առնելով ընթացիկ հայտերի առկայությունը, տվյալ որոշման գործընթացը արդեն իսկ հետաձգվել է շահառուների վիճակը չվատթարացնելու համար:
Վերոգրյալով պայմանավորված՝ որպես արվեստի ոլորտի պատասխանատու Լիազոր մարմին, անհրաժեշտ ենք համարում տվյալ որոշման ընդունումը՝ շահառուների հետ իրավական կարգավորուների հստակություն սահմանելու, մասնագիտական աճը խթանելու և պետական աջակցության արդյունավետությունը ապահովելու համար:

	2. Նախագծի 2-րդ կետով նախատեսվում է, որ որոշումն ուժի մեջ է մտնելու պաշտոնական հրապարակմանը հաջորդող օրվանից։ Նկատի ունենալով, որ «Նորմատիվ իրավական ակտերի մասին» օրենքի 23-րդ հոդվածի 7-րդ մասը, համաձայն որի՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից, անհրաժեշտ է վերանայել նախագծի ուժի մեջ մտնելու ժամկետը։

Հաշվի առնելով այն հանգամանքը, որ Հայաստանի Հանրապետության կառավարության N 1280-Ն որոշումն ընդունվել է 2025 թվականի սեպտեմբերի 4-ին, ոլորտի շահառուներն արդեն 3 ամիս է առաջնորդվում են տվյալ որոշմամբ:

	
2. ՀՀ ֆինանսների նախարարություն
	15.12.2025թ.

	
	N 01/34-3/27361-2025

	   Առաջարկություններ չկան
	Ընդունվել է




